
14.ikasgaia: DELITUAREN GARAPEN GRADUA
I. ALDEZ AURRETIKO OHARRA (SARRERA):
Doluzko delitu bat burutzerakoan, normalean egikaritza hori denboran luzatu egiten da. Hau da, egileak pentsatzen hasten denetik delitu bat egin dezakeela, delitua burutu arte fase desberdinak ematen dira. Fase guzti horiei 'Iter criminis'  deritzo, delituaren bidea.
Orokorrean, zigortuko direnak delitu burutuak izango dira, baina burutze hori gertatu baino lehen, batzuetan aurreko faseak ere zigorgarriak izan daitezke eta horri buruz hitz egingo dugu gai honetan. Adibidez, konspirazioak, hilketa saiakerak...
II. PRESTAMEN EKINTZA ZIGORGARRIAK:
1. SARRERA OROKORRA:
Delitua burutzea azkenengo fasea da, hau da, ondasun juridikoak lesionatu edo arriskuan jartzea. 'Iter criminis' honetan bi fase bereiz ditzakegu:
· Barruko fasea: bakoitzak bere buruan delitua egingo duela pentsatzen hastea. Pentsatze hori ez da zigorgarria izango.

· Kanpoko fasea: subjektuak kanpoko ekintza batzuk egiten dituenean, delitua egitera zuzenduak daudenak:
· Prestamen-ekintzak.
· Exekuzioa, egikaritza.
PRESTAMEN EKINTZAK, barneko fasea eta delituaren egikaritzaren artean kokatzen diren ekintzak dira. Ez da pentsatze huts bat, zerbait egiten hasten baita, baina zerbait hori ez da delitua exekutatzea. Honen adibide izango dira, hala nola, delituak egiteko tresnak bilatzea, biktima kontrolatzen hastea, lekua aukeratzen hastea, pozoia erostea...
Aldiz, exekuzioa hasiko da, tipo penalak espresuki deskribatzen dituen portaerak ematen hasten denean, hala nola, hiltzen hasten denean, lapurtzen hasten denean... beraz, pozoia erostea ez litzateke exekuzioa izango. 
Planteatzen den galdera izaten da, ea prestamen ekintza hauek zigorgarriak diren edo ez. Horri erantzuteko, Zigor Kodeak dio orokorrean prestakuntza ekintzak ez direla zigortzen, hiru salbuespen izan ezik (KP 17,18):
· Konspirazioa
· Proposamena
· Probokazioa
Hala ere, 3 salbuespen hauek ez dira beti aplikatuko, soilik legeak aipatzen dituen kasuetan. Beraz, legeak aipatzen ez duen kasuetan ez dira zigortuko. Adibidez, 141.artikuluak dio, hilketa eta erailketa kasuetan, posible dela konspirazia, proposamena eta probokazioa zigortzea. 
EXEKUZIO EDO EGIKARITZA FASEAN aldiz, bi egoera bereizi ditzakegu:
· Saiakuntza: exekuzioa hasita, exekuzio akto batzuk edo guztiak egiten direnean, baina delitua burutzen ez denean. Adibidez, tiro eman baina bestea hiltzen ez denean. Saiakuntza printzipioz zigorgarria da falta batzuetan izan ezik. Falten kasuan, saiakuntza ez da zigortzen, baina pertsonen eta ondarearen aurkako falten saiakuntzak zigortzen dira. 

· Burutzea: exekuzio osoa ematen da, tipoak jasotzen dituen elementu guztiak ematen dira eta ondorio juridiko guztiak hasiko dira. 
2.PRESTAMEN EKINTZA ZIGORGARRIAK: KONSPIRAZIOA, PROPOSAMENA ETA PROBOKAZIOA:
Prestamen ekintzak orokorrean, ez dira zigorgarriak. Baina konspirazioa, proposamena eta probokazioa dagoenean bai (KP 17,18). Baina soilik zigorgarriak izango dira, legeak espresuki aurreikusten duenean (numerus clausus).
· Konspirazioa: 17.artikuluan egiten zaio erreferentzia konspirazioari. Honen arabera, akordio bat dagoenean bi edo pertsona gehiagoren artean delitu bat egiteko emango da konspirazioa. Eskatzen dena da erabaki hori irmoa edo serioa izatea. Doktrinaren zati batek esaten du, aurreratutako egilekidetzaren kasuan egongo ginatekeela. Izan ere, geroago delitua burutzen badute, egilekidetza bat egongo litzateke. Adibidez, bi pertsona edo gehiagok adosten badute irmoki beste pertsona bat hiltzea, horrek zigorra izango du legeak aurreikusi duelako 141.artikuluan. Normalean prestamen ekintzen zigorra, zigorraren 1 edo 2 gradu gutxiagoa izango da. 

· Proposamena: Delitua burutu nahi duenak, delitua egiteko beste batzuk gonbidatzen dituenean emango da. Gonbidapen zehatza egin beharko zaio pertsona bati berak egin nahi duen delitu horretan parte har dezan. Beraz, aholkuak eskatzea eta horrelakoak ez dira izango. 

· Probokazioa: zuzenean zirikatzen denean delitu bat egitera egongo da, irrati, inprenta edo horien antzeko hedabideen bidez, jende multzoei zuzenduaz. 
Proposamena eta probokazioaren arteko desberdintasuna da, lehenengoa pertsona zehatz bati egiten zaiola erreferentzia eta bigarrena jende multzo bati zuzentzen da. Honekin lotuta, apologiari dagokionez (18.art.), pertsona askoren aurrean edo hedabideen bidez, ideia batzuk adieraztea eta ideia horiekin krimena goraipatzea edo krimenaren egileak goraipatzea. Apologia hori zigorgarria izango da soilik, probokazioa dagoela esan bagenezake. Hau da, zirikatze zuzen bat dagoenean delitu bat egiteko.
III. SAIAKUNTZA:
Saiakuntza exekuzio fasea hastean emango da, beraz, kanpoko fasea da. 16.artikuluan adierazten da eta 3 ukanbehar eskatzen dira:
· Objektiboa: egikaritzan hastea, nahiz eta emaitza ez lortu.

· Subjektiboa: delitua burutzeko asmoa egotea.

· Ezezkoa: emaitza ez da lortzen.
Zigorgarria izateko, emaitza ez lortze hori ezin izango da borondatezkoa izan. Hau da, egileak berez nahi izan beharko du emaitza burutzea, baina ez du lortzen.
IV. DELITU EZINEZKOA EDO SAIAKUNTZA EZEGOKIA:
Saiakuntza ezegokia egongo da Ex-ante prespektiba batetik portaera bat izan daitekeenean egokia delitua betetzeko, baina Ex-post ikusten da ez dela egokia eta beraz, hasieratik ez zela egokia. Adibidez, pozoia ematen bazaio pertsona bati, egokia izango da pertsona hori hiltzeko. Baina agian eman den pozoia ez da nahikoa izango pertsona hiltzeko eta hori Ex-post ikusiko da.  Kasu honetan, saiakuntza ezinezkoa ere zigorgarria izango da.
Saiakuntza ezegokia saiakuntza irrealetik bereiztu behar dugu. Izan ere, saiakuntza irrealean Ex-ante prespektiba batetik ere ezingo da esan egiten ari denarekin ondasun juridikoa arriskuan jarriko dela. Adibidez, pertsona normal bat hiltzeko azukrea ematea. Saiakuntza irreala ez da zigortzen.
V. DELITUA BERTAN BEHERA UZTEA:
Egilearen borondatez ez denean ematen emaitza hori, delitua bertan behera uzten duelako, 16.2.k esaten duenaren arabera, saiakuntza zigorgabea izango da. Baina bertan behera uzte hori borondatezkoa izan beharko du. 
Adibidez, pertsona batek pistola bat erosten du beste pertsona bat hiltzeko, baina gero ez badu hiltzen bertan behera utzi nahi duelako, giza hilketaren saiakuntza ez zaio egotziko. Baina egin duen hori delitu bada, hori egotziko zaio. Hau da, legez kanpo pistola erostea delitua da eta hori horrela egin badu, hori egotziko zaio. 
16.artikuluan ere, aipatzen da, delitu bat taldean egin nahi bazen baina talde horretako batzuk abandonatu egiten badute, horiei ez zaie egotziko delitua. Begiratu 16.1.2.3 !!!
VI. BURUTZEA:
Delitu burutua emango da tipoak jasotzen dituen elementu guztiak betetzen direnean. Hau da exekuzio akto guztiak ematen direnean. 

